
				এই পাতাটির মুদ্রণ সংশোধন করা প্রয়োজন। 
3R 雜 চিঠিপত্র
পীড়নটা প্রবল হয়ে ওঠে, লিখতে লিখতে ভুলে যাই । এ ছাড়া আরো বিস্তর দুশ্চিন্তা ও কাজ জমে আছে।
সুবীরের খবর এদিক ওদিক থেকে পাচ্চি— মনটা অত্যন্ত উদ্বিগ্ন আছে– এক এক সময়ে দৈবছর্য্যোগকে মানবার দিকে কোক যায়। হঠাৎ কেন দুঃখ ছবিপাক আসে ঝাক বেঁধে ?
আমার আশীৰ্ব্বাদ নিস। ১৩ আশ্বিন ১৩৪,
রবিকাক।
[8>] * পোস্টমার্ক
শাস্তিনিকেতন
কল্যাণীয়াসু
তোকে বিজয়ার আশীৰ্ব্বাদ জানিয়ে চিঠি লিখেছি কি ন৷ মনেও নেই। কিছুকাল থেকে এত বেশি লোকের ভিড় কাজের ভিড় যে মাথার ঠিক থাকে না— তার উপরে, বাহাত্তর বছর বয়সের মাথাটাও নড়বড়ে হয়ে উঠেছে— ভুল হয় বিস্তর— কিন্তু লোকে বিচার করে সাবেক কালের আদশে ।
সুবীরের জন্তে মনটা উদ্বিগ্ন হয়ে আছে— আশা করচি আরোগ্যের দিকে এগোচ্চে । তোরা সংসারের দুঃখজালে কী রকম জড়িয়ে পড়েছিস তা বেশ বুঝতে পারি— তাতে মনে কেবল দুঃখই পাওয়া যায়, প্রতিকার করবার শক্তি নেই কারো। এতকাল জীবনের দিনগুলো সুখদুঃখের মধ্যে দিয়ে নানা আঘাত পেয়ে চলেছিল, কিন্তু তবু আলো ছিল— এখন

